
Erabilera

Euskararen erabilera jaisten ari dela dioten aldiro, gazteengana doazkigu begiak: eskolan euskara eta euskaraz ikasi arren, gero askok eta askok gaztelaniara jotzen du eguneroko bizitzan, eta abar. Argiak dira kontuak eta argi samarrak arrazoiak; ilunak, ordea, erremedioak. Baina begiak gazteengandik goraxeago igo -50-65 urte ingurukoon esparrura-, eta belarriak jarriko bagenitu gure lagun arteko jardunetan? 

Gero eta euskaldun zahar gehiagok -zaharrak hizkuntzaz, zahartzen hasiak adinez- gaztelania darabil hainbat leku euskaldun peto-petotan. Euskaldunak dira, euskaraz dakite, eta, askotan, dezentez hobeagoa dute euskara gaztelania baino. Eta galdetuko bazenie zein den beren hizkuntza, gehien-gehienek euskara erantzungo lizukete. Eta galdetuko bazenie beren definizio politikoa, gehienek abertzaletzat joko lituzkete beren buruak. 

Erreparatu kalean, erreparatu tabernetan eta plazan... 

